
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը  ո ր ո շ ու մ  է.
1. «Հայաստանի հաշմանդամների «Փյունիկ» միություն» հասարակական-բարեգործական կազմակերպության շենքի գազաֆիկացման աշխատանքների իրականացման նպատակով Հայաստանի Հանրապետության աշխատանքի և սոցիալական հարցերի նախարարությանը` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2012 թվականին հատկացնել 5,306.1 հազար դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):
2. Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման N 11 հավելվածում կատարել լրացում՝ համաձայն հավելվածի:
3. Հայաստանի Հանրապետության աշխատանքի և սոցիալական հարցերի նախարարին` սույն որոշման 1-ին կետով նախատեսված միջոցները «Հայաստանի հաշմանդամների «Փյունիկ» միություն» հասարակական-բարեգործական կազմակերպությանը հատկացնել համապատասխան պայմանագիր կնքելու միջոցով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման




Անհրաժեշտությունը
«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան:
Որոշման նախագծով նախատեսվում է լուծել “Հայաստանի հաշմանդամների «Փյունիկ» միություն» հասարակական-բարեգործական կազմակերպության (այսուհետ` «Փյունիկ» միություն) շենքի գազաֆիկացման աշխատանքների իրականացման հետ կապված հարցերը:

Ընթացիկ իրավիճակը և խնդիրները
«Փյունիկ» միության շենքի ջեռուցման համակարգ չունենալու հանգամանքը խոչընդոտում է աշխատանքների բնականոն ընթացքին: 
Որոշման նախագծով նախատեսվում է լուծել «Փյունիկ» միության շենքի գազաֆիկացման հարցը:

Տվյալ բնագավառում իրականացվող քաղաքականությունը
 Նպատակ է հետապնդվում աջակցել Հայաստանի Հանրապետությունում հաշմանդամների սոցիալական պաշտպանությանը: 

Կարգավորման նպատակը և բնույթը
Սույն որոշման նախագծով առաջարկվում է Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության աշխատանքի և սոցիալական հարցերի նախարարությանը ընթացիկ տարում հատկացնել 5,306.1 հազար դրամ (հաշվարկը և նախահաշիվը կցվում են)` «Փյունիկ» միությանը հատկացնելու համար` շենքի գազաֆիկացման աշխատանքների իրականացման նպատակով:
Ընդհանուր 5,306.1 հազար դրամի շրջանակներում գազաֆիկացման աշխատանքների համար նախատեսվել է 4,873.3 հազար դրամ (ըստ «Փյունիկ» միության կողմից ներկայացված նախահաշվի), դրա 5%-ի չափով` նախագծանախահաշվային փաստաթղթերի մշակման (243.7 հազար դրամ) և 2.4%-ի չափով` նախագծանախահաշվային փաստաթղթերի փորձաքննության անցկացման (117.1 հազար դրամ) համար, ինչպես նաև ԱԱՀ-ի համար` 72.0 հազար դրամ:

Նախագծի մշակման գործընթացում ներգրավված ինստիտուտները և անձինք
	Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:
	
Ակնկալվող արդյունքը
Որոշման ընդունման դեպքում ապահովվում է Հայաստանի Հանրապետությունում հաշմանդամների ինտեգրումը հասարակությանը: 







	ՀՀ աշխատանքի և սոցիալական հարցերի
			նախարար						Ա. Ասատրյան

«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման մասին


«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:




Տ Ե Ղ Ե Կ Ա Ն Ք

«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին


«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» Հայաստանի Հանրապետության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:



ՏԵՂԵԿԱՆՔ – ԱՄՓՈՓԱԹԵՐԹ
«Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին

	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	
	ՀՀ ֆինանսների նախարար (2012թ. դեկտեմբերի 07-ի 3/4.1-5/16052-12)

	ՀՀ ֆինանսների նախարարությունը քննարկել է «Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ` Նախագիծ) ձևակերպումների վերաբերյալ հայտնում ենք, որ Նախագծով անհրաժեշտ էր առանձին հավելվածով կատարել համապատասխան լրացում` ՀՀ կառավարության 2011 թվականի դեկտեմբերի 22-ի N 1919-Ն որոշման 11 հավելվածի 11.19 աղյուսակում:
Նախագծի ընդունման նպատակահարմարության վերաբերյալ հայտնում ենք, որ Նախագծին կից բացակայում է «Հայաստանի հաշմանդամների «Փյունիկ» միություն» հասարակական-բարեգործական կազմակերպության շենքի գազաֆիկացման աշխատանքների նախագծանախահաշվային փաստաթղթերի փորձագիտա կան դրական եզրակացությունը:
Ինչ վերաբերում է Նախագծում ներկայացված հաշվարկին, ապա տեխնիկական և հեղինակային հսկողության աշխատանքները պետք է ներառվեն օբյեկտի նախահաշվում: 

	




Ընդունվել է:





Չի ընդունվել:
«Փյունիկ» միություն» Հ/Կ-ի շենքի գազաֆիկացման աշխատանքների նախագծանախահաշվային փաստաթղթերի մշակման և դրանք փորձագիտական եզրակացության անցկացման աշխատանքները նախատեսվում է կատարել գումարը հատկացնելուց հետո:




ՀՀ աշխատանքի և սոցիալական հարցերի
			նախարար						Ա. Ասատրյան

Հաշվարկ
	

	"Հայաստանի հաշմանդամների «Փյունիկ' միություն" Հասարակական-Բարեգործական Կազմակերպության Կենտրոնի գազաֆիկացման շին-մոնտաժային աշխատանքների
	

	
	
	
	

	N
	Աշխատանքների անվանումը
	Արժեքը / դրամ/
	

	1
	Ըստ նախահաշվի` շին.մոնտաժային աշխատանքներ
	4873315
	

	 
	Ընդամենը
	4873315
	

	 
	Նախագծանախահաշվային փաստաթղթերի համար 5%
	243666
	

	 
	Տեխնիկական հսկողություն 1.8%
	87720
	

	 
	Հեղինակային հսկողություն 0.6%
	29240
	

	 
	Ընդամենը
	360626
	

	 
	ԱԱՀ 20%
	72125
	

	 
	 Ընդամենը
	432751
	

	 
	Ամբողջը
	5306066
	




